
 � Azərbaycan öz dövlət müstəqilliyini bərpa  

etdikdən, daha doğrusu, ulu öndər Heydər Əliyev ölkədə 
siyasi hakimiyyətə qayıtdıqdan  sonra kənd təsərrüfatı 
torpaqları  əkib-becərilmək üçün əhalinin istifadəsinə 
verildi.  Aqrar sektorun bütün sahələri özəlləşdirildi. 
Şəxsi təsərrüfatların  yaradılmasının  hüquqi əsasları  
formalaşdırıldı. İqtisadiyyatın dinamik inkişafı  üçün  yeni 
elmi konsepsiyaların, proqramların  yaradılmasına  və 
onların  özəl  təsərrüfatlara tətbiq olunmasına zəruri ehtiyac 
meydana gəldi. 

Lakin, respublikamız çox 
mürəkkəb  bir geosiyasi  məkanda  
yerləşdiyinə görə, müstəqilliyimizə  
və  inkişafımıza mane olmağa  
çalışan  xarici düşmən  qüvvələr,  
eyni zamanda, milli – azadlıq 
hərəkatı dalğasında hakimiyyətə 
gəlmiş, idarəçilik təcrübəsi  
olmayan  “rəhbərlər”  ölkə 
daxilində  xaos yaratdılar. Bütün 
istehsal sahələrində  acınacaqlı 
tənəzzül  meydana gəldi. Bəzi 
siyasi qüvvələr və böyük dövlətlər   
Azərbaycanın müstəqilliyini  yox 
etmək üçün xalqımıza qarşı erməni 
separatizmini  də gücləndirdilər.  
Nəticədə  sənaye müəssisələri da-
ğıdıldı  və kənd təsərrüfatının  ötən 
əsrin 70-ci illərində yaradılmış  
elmi-texniki bazası məhv edildi. 
Əkin sahələrinin  böyük  bir hissəsi  
istifadəsiz qaldı. Bu acınacaqlı 
vəziyyət uzun müddət davam edə 
bilməzdi və çıxış yolunu yenə də 
xalq tapdı.

Ümummilli liderimiz Heydər 
Əliyevin  1993-cü il  iyun ayının 
15-də ölkədə siyasi  hakimiyyətə  
qayıtması  vəziyyəti tədricən inki-
şafa  doğru istiqamətləndirdi. Onun  
düzgün qərarları  nəticəsində 
bir sıra iri dövlətləri təmsil edən 
şirkətlərlə neft  müqaviləsinin  
bağlanması ölkəmizə xarici  
dövlətlərin  sərmayə qoyması-
na əsas yaratdı və tənəzzüldən 
çıxmağa imkan verdi. 1996-cı 
ildən başlayaraq, bütün sahələr 
üzrə  davamlı  inkişaf  başlandı. Bu 

inkişaf  neft sənayesində  olduğu 
kimi, kənd təsərrüfatı  sahəsində də 
özünü göstərdi.

Heydər Əliyev tərəfindən əsası 
qoyulmuş iqtisadi  inkişaf  konsep-
siyası 2003-cü ilin payızından ulu 

öndərin  layiqli  davamçısı Prezi-
dent İlham Əliyev tərəfindən  daha 
çevik şəkildə  həyata keçirilməyə 
başlanıldı. Regionların həm sosial, 
həm də iqtisadi inkişaf proqramları 
hazırlandı. Digər sahələrlə yanaşı, 
ərzaq məhsulları istehsalının el-
mi-texnoloji  təminatına da diqqət 
artırıldı. Prezident qəti şəkildə bildirdi 
ki,  ölkə iqtisadiyyatının gələcək  
inkişafı  bilavasitə  sahibkarlığın 

gücləndirilməsindən  asılıdır. Dövlət 
başçısının rəhbərliyi  ilə 2009–2013-
cü illər üçün regionların sosial 
iqtisadi  inkişaf  proqramı hazırlandı 
və bu strategiya əsasında ölkəmizin 
hər yerində  sürətli inkişaf prosesi 

başlandı.  Daha sonra təsdiq edil-
miş və həyata keçirilən digər dövlət 
proqramları sübut etdi ki,  iqtisadi 
inkişafın  prioriteti məhz sahibkarlı-
ğın inkişaf etdirilməsidir. 

Heyvandarlıq, əkinçilik, 
üzümçülük, tütünçülük, baramaçı-
lıq, arıçılıq və kənd təsərrüfatına  
daxil olan  digər sahələrin daha da 
inkişaf  etdirilməsi  üçün iş adam-
larına aşağı faizli kreditlər verildi.  

Bunun da nəticəsidir ki, ölkəmizin  
ragionlarında  müxtəlif    sənaye 
müəssisələri  yaradılır.  Bu sahib-
karlıq strukturlarında ən müasir  
texnologiyalar  tətbiq olunur  və  
iqtisadiyyatın  moderniləşdirilməsi 

aparılır. Eyni zamanda,  ölkəmizi 
inkişaf  etmiş dövlətlər səviyyəsinə 
yüksəltmək üçün 2013–2023-cü 
illəri əhatə edən özəl bölmənin, 
xüsusilə sahibkarlığın  daha da 
inkişaf  etdirilməsinə aid yeni stra-
tegiya hazırlandı. Bu strategiyaya 
uyğun olaraq sahibkarlara xeyli 
güzəştlər edilir.

İndi həmin  stategiyanın 
tələblərinə uyğun olaraq  yeyinti  

məhsullarının əksəriyyətinin öz 
ölkəmizdə istehsal olunmasına, 
xaricdən idxalın azaldılmasına  və  
Azərbaycanın öz  məhsulunu  ixrac   
edən dövlətə çevrilməsinə diqqət 
yetirilir.

Prezident İlham Əliyev Bakı 
Biznes  Mərkəzində bir qrup iş 
adamı ilə görüşündə  demişdir: 
“Nə üçün biz gündəlik yeyinti  
məhsullarını özümüzdə olduğu 
halda xaricdən  alırıq”. Bu görüşdə  
o, öz məhsullarımızı  dünya  
standartları  səviyyəsinə  qaldır-
mağı və onları  böyük həcmdə 
xarici ölkələrə də idxal etməyimizi 
tövsiyə etmişdi.

Xaricdə iqtisadçı ixtisası 
üzrə təhsil almış bir gənc kimi 
düşünürəm ki, dövlət başçısının 
bu uzaqgörən siyasətini daha 
peşəkarlıqla  həyata keçirmək 
üçün bütün özəl  sektorlarda 
çalışan iş adamlarının muasir 
dövrün tələblərinə  uyğun olaraq 
elmi-texniki bilik səviyyəsi  plan-
lı şəkildə daha da artırılmalıdır. 
Buna görə də gələcək sahibkarlar 
hələ məktəb yaşlarında  olarkən  

muasir  dövrün tələblərinə uyğun 
olaraq müxtəlif sahələr üzrə 
istehsalda tətbiq olunan  tex-
nologiyalardan istifadə etmək  
bacarıqlarına yiyələndirilməlidir. 
Onların  istedad və bacarıqları 
praktiki olaraq peşə yönümünə 
istiqamətləndirilməlidir. Müasir 
heyvandarlıq komplekslərində, 
eləcə də, başqa kənd təsərüffatı  
sahələrində və digər özəl struk-
turlarda yeni texnologiyalardan 
istifadə olunur. Buna görə də 
orta məktəblərdə tədris olu-
nan “Əmək təlimi” dərslərində 
şagirdlərə gələcək  həyat 
fəaliyyətlərində istifadə oluna-
caq  texniki vasitələr  əsasında 
biliklər   öyrədilməlidir. Tex-
niki peşə məktəbləri isə müasir 
istehsalın tələbləri  səviyyəsinə 
uyğunlaşdırılmalıdır. Onların 
dövrün tələblərinə cavab verən 
əmək texnologiyaları ilə təchiz 
olunmasına, yeni peşələr üzrə 
mütəxəssislər   hazırlamasına  xü-
susi  diqqət yetirilməlidir. 

Yeri gəlmişkən, yeni təhsil 
sistemində peşə təhsilinin inkişaf 
etdirilməsi prioritet istiqamət 
kimi müəyyən olunub. Bunu 
Prezident İlham Əliyevin bu 
ilin aprelində Təhsil Nazirli-
yi yanında Peşə Təhsili üzrə 
Dövlət Agentliyinin yaradılması 
ilə bağlı imzaladığı fərman da 
təsdiqləyir. Peşə təhsilinin inki-
şafı istiqamətində atılan addımlar 
isə ölkədə bu sahənin potensialı-
nın tam üzə çıxarılmasına imkan 
verəcək. Çünki ölkə iqtisadiyya-

tının inkişafı, yeni iş yerlərinin 
açılması peşə təhsili sahəsində 
hazırlanan kadrlara ehtiyacı 
getdikcə artırır.

Fikrimcə,  son illərdə  
Azərbaycan bir  çox parametrlər 
üzrə Avropa ölkələrinin 
əksəriyyətindən önə keçib. Buna 
baxmayaraq, xaricdə şahidi 
olduğumuz bəzi məqamları qeyd 
etmək istəyirəm. Məsələn, sahib-
karların öz fəaliyyətlərində elmin 
nailiyyətlərinə əsaslanmasına  
kömək  məqsədilə xüsusi labo-
ratoriyalar və texniki təchizat  
mərkəzləri yaradılsa, daha böyük 
uğurlar əldə edə bilərik. Yaxud, hər 
bir sahə üzrə  fəaliyyət  göstərən 
fermerin elə yaşadığı ərazidə 
müəyyən  təlimatlar  almaq im-
kanı da  alqışlanmalıdır. Belə ki, 
vətəndaş  hansı  torpaqlarda  əkdiyi  
məhsulun daha yaxşı  inkişaf  
edəcəyini  bu laboratoriyaların 
xidmətindən istifadə etməklə ay-
dınlaşdırmalıdır.

Əminik ki, gündən-günə inki-
şaf edən ölkəmizdə  qeyd olunan  
təkliflər sahibkarlara yardım edən 
ayrı-ayrı strukturlar  tərəfindən 
qiymətləndiriləcək  və tətbiq olu-
nacaq.  Bu yığcam fikrimizi Xalq 
şairimiz Səməd Vurğunun  sözləri 
ilə yekunlaşdırmaq tam yerinə 
düşərdi: “ Çörək bol olarsa, basıl-
maz Vətən”.

Sabir ŞÜKÜROV,  
Böyük Britaniyanın Hult 

Universitetinin magistr məzunu

Aqrar sahədəki fəaliyyətin elmi-
texnoloji əsasları möhkəmləndirilir

İndi kənd təsərrüfatının hər bir sahəsi bizim üçün 
vacibdir. Amma bir daha qeyd etmək istəyirəm, daxili 
tələbat 100 faiz təmin edilməlidir, ixrac maksimum 
olmalıdır. İxrac bazarları da müəyyən edilməlidir. 

İlham ƏLİYEV 
Azərbaycan Respublikasının Prezidenti 

 Ekran əsərləri 
Azərbaycan - alman  
dostluğu haqqında

 � Azərbaycan Respublikası Prezidenti 2016-cı il avqustun 
30-da Cənubi Qafqaz regionunda alman məskənlərinin salınmasının 
200 illiyi haqqında sərəncam imzalamışdır. Sərəncamda deyilir ki, 
bir-birinin milli dəyərlərinə qarşılıqlı hörmət və ehtiram Azərbaycan 
və alman xalqlarının mədəni əlaqələrini səciyyələndirən başlıca 
cəhətdir. Alman şərqşünasları Azərbaycan xalqının möhtəşəm söz 
sənəti yadigarlarının dünya elm aləminə tanıdılmasında mühüm 
xidmətlər göstərmiş, alman memarları isə Azərbaycanda şəhərsalma 
mədəniyyətinə dəyərli töhfələr vermişlər. 

2017-ci ildə Cənubi Qafqaz regio-
nunda alman məskənlərinin salınması-
nın 200 illiyi tamam olur. Azərbaycan 
xalqının tarixi və mədəniyyətində dərin 
iz qoymuş bu hadisənin UNESCO-nun 
"2016–2017-ci illər üçün görkəmli 
şəxslərin və əlamətdar hadisələrin 
yubileyləri proqramı"na daxil edilməsi 
təqdirəlayiqdir.  Sərəncamda Mədəniyyət 
və Turizm Nazirliyi,  Xarici İşlər 
Nazirliyi və Azərbaycan Milli Elmlər 
Akademiyası ilə birlikdə Cənubi Qaf-
qaz regionunda alman məskənlərinin 
salınmasının 200 illiyinə həsr olunmuş 
tədbirlərə dair xüsusi proqramın hazırla-
nıb həyata keçirilməsi nəzərdə tutulub. 
Artıq  bununla bağlı xüsusi tədbirlər 
planı  hazırlanmaqdadır.

Azərbaycanda məskunlaşmış  alman 
icması həmişə  böyük  qayğı və  diqqətlə  
əhatə olunmuşdur. Bunu Azərbaycan- al-
man dostluğuna həsr olunan sənədli və 
bədii  filmlər də təsdiq edir. "Uzaq Qaf-
qaz ümidi – Azərbaycanda alman izləri" 
sənədli   filmində   bu barədə ətraflı 
məlumat verilib. Film Azərbaycanın 
"Salnamə" studiyası və Almaniyanın 
"Züdost" informasiya agentliyinin birgə 
istehsalıdır. Alman dilində hazırlanmış 
82 dəqiqəlik bu filmin rejissoru Mojkan 
Ehraridir.

XIX əsrdə Vürttemberq əyalətinin 
şəhər və kəndlərindən Azərbaycana 
köçmüş almanlar milli adət-ənənələrini 
burada da yaşatmışlar. Burada böyüyən 
nəsil öz mədəniyyətindən, milli 
ənənələrindən uzaqlaşmamışdır. Lakin 
sonrakı dövrdə xoşbəxt uşaqlıq çağları  
SSRİ-də baş alıb gedən faciəvi depor-
tasiya ilə sona çatmışdır. 1941-ci ildə 
İ.Stalinin əmri ilə Azərbaycanda məskən 
salmış 20 min almanın burada doğulmuş, 
böyümüş nəsli Qazaxıstana və Sibirə 
sürgün olunmuşdur. Bu gün sürgündən 
sağ qalan almanların Rusiya almanları 
adlandırılan nəsli Almaniyada yaşayır. 
Vaxtilə Azərbaycanda yaşamış alman-

ların bugünkü törəmələri ölkəmizdə 
indiyə qədər yaşayan həmvətənlərinin 
izlərini axtarırlar. Onlar Helenendor-
fun –Azərbaycandakı alman kəndinin 
salnaməsini yazmaq fikrindədirlər. 71 
yaşlı Gizela Rasper və onun 18 yaşlı 
nəvəsi Sara həmin izləri bərpa edən 
almanlardandır.

Sənədli filmin müəllifləri – Alma-
niya və Azərbaycan tarixçiləri həmin 
kəndin əhalisi və canlı şahidlər vasitəsilə 
şərabçılıqla məşhur olmuş Helenendorf 
kəndinin, indiki  Göygöl  şəhəri, həyatını 
canlandırmağa çalışıblar.

Alman-Azərbaycan Cəmiyyəti 
tərəfindən  hazırlanmış "Azərbaycan-
alman dostluq əlaqələri" filmində  
Drezdendə saxlanılan "Dədə Qorqud" 
eposu, Mirzə Şəfi Vazehin Fridrix 
Bodenştedtlə dostluğu, Leypsiq dövlət 
kitabxanasında Azərbaycana dair 
kitablar, Berlin İncəsənət Muzeyində 
saxlanılan qədim musiqi alətləri və 
antik geyimlər lentə alınmışdır. 49 
dəqiqəlik yeni ekran əsərində alman-
ların Azərbaycanda məskunlaşma 
tarixindən də bəhs edilir. Göstərilir 
ki, Azərbaycanda məskunlaşan  al-
man icmalarına həmişə xüsusi qayğı 
göstərilmiş, onların mədəniyyətinə, 
dininə, adət-ənənələrinə  hörmət və 
ehtiramla yanaşılmışdır. Filmdə bu 
məskunlaşmanın tarixinə də qısa nəzər 
salınır.

Bu yaxınlarda  almaniyalı kino 
mütəxəssisləri Bakı Beynəlxalq Mul-
tikulturalizm Mərkəzində (BBMM)  
olmuşlar. Almaniyalı diplomat Ortvin 
Hennig, kinossenarist, professor Günter 
Konrad və tanınmış prodüser Friedhelm 
Brücknerin təmsil olunduğu nümayəndə 
heyəti Azərbaycanda olduğu müddətdə, 
ölkəmizdə mövcud olan çoxəsrlik 
multikultural mühitlə əyani şəkildə 
tanış olmuşlar. Qeyd edək ki, bu səfərin 
məqsədi  vaxtilə Azərbaycanda və Gür-
cüstanda koloniya şəklində məskunlaşan 

alman icmaları ilə bağlı sənədli film 
çəkməkdir.

Ölkəmizdə dinc, yanaşı şəkildə 
yaşayan onlarca xalqın nümayəndəsi 
kimi, almanlar da Azərbaycanda 
məskunlaşdıqları XIX əsrin 
əvvəllərindən etibarən xalqımızla qayna-
yıb-qarışaraq, çox mehriban və səmimi 
yaşadıqları, onların Azərbaycanın icti-
mai, mədəni həyatındakı rolunu yüksək 
dəyərləndirərək, Vətənimizin multikul-
tural palitrasına xüsusi rəng qatdıqları 
barədə  ətraflı məlumat toplayan alman 
kinematoqrafçıları artıq bu  filmin  
çəkilişinə  başlamışlar. Söz yox ki, 
BBMM  filmin çəkilişində əlaqələndirici 
rolunu oynayacaq.

Xalq atristi, kinorejissor Oqtay Mir-
qasımovun "Qisas almadan ölmə. Uzaq-
dan məktublar" bədii   filmi "didərginlik 
faciəsini yaşamış bütün insanlara ithaf 
olunur" sözləri ilə başlayır. Ekran əsəri 
Azərbaycanda yaşamış almanların 1941-
ci ildə Orta Asiyaya sürgün olunmasın-
dan bəhs edir. Bu mövzunun tarixi isə 
XIX əsrin əvvəllərinə gedib çıxır. O vaxt 
alman icmaları çar I Aleksandrın razılığı 
ilə Rusiya imperiyasının əyalətlərinə – 
Krıma, Qafqaza gələrək bu ərazilərdə 
məskunlaşırdılar. 1819-cu ildə Vürtem-
berq krallığından - Almaniyanın indiki 
Baden-Vürtemberq əyalətindən gələn 
almanlar Azərbaycanın qərbində, Gəncə 
yaxınlığında ilk koloniyanı, sonra isə 
Şəmşəddin və Qazax mahallarında yeni 
alman yaşayış məntəqələrini yaratmış-
dılar. Beləliklə, Azərbaycan burada yurd 
salan almanların ikinci vətəninə çevril-
mişdi. Bir neçə nəsil dəyişmiş və həmin 
almanlar yerli əhali ilə birgə yaşamağa 
alışmışlar. Ekran əsərində məktublar, 
etiraflar, xatirələr, insanın hiss və yaşan-
tıları əks olunur.

M.MÜKƏRRƏMOĞLU,  
"Xalq qəzeti"

Azərbaycanda Rusiya Kinosu Günləri
 � Azərbaycanın Rusiya ilə mədəni 

əlaqələri son illər daha intensiv xarakter almışdır. 
Teatr, kino, muzey işi, musiqi  və sair incəsənət  
sahələrində  mövcud əməkdaşlıq tarixi ənənələri 
olan  mədəni  əməkdaşlığın inkişafına  yeni 
töhfələr verir. 

 Dünən Nizami Kino 
Mərkəzində Rusiya Fede-
rasiyası Mədəniyyət Nazir-
liyinin dəstəyi, Azərbaycan 
Respublikası Mədəniyyət və 
Turizm Nazirliyi, Rusiyanın 
Azərbaycandakı səfirliyi, 
“Kinofest” Prodüser Mərkəzi 
və Nizami Kino Mərkəzinin 
təşkilatçılığı ilə  açılış 
mərasimi keçirilən Rusiya Ki-
nosu Günləri də  bu əlaqələrin 
yeni  nümunəsidir. 

Açılış mərasimində 
Rusiya kinematoqrafiyasının 
məşhur simaları--rejissor və 

prodüser Renat Davletyarov, 
aktrisa Yevgeniya Malaxova 
(Davletyarova), rejissor Yuri 
Vasilyev, prodüser Mixail 
Deqtyar və “Kinofest” Pro-
düser Mərkəzinin direktoru 
Sergey Braqin iştirak etmişlər. 

Nizami Kino Mərkəzinin 
konfrans zalında qonaqların və 
Mədəniyyət və Turizm Nazirli-
yi əməkdaşlarının iştirakı ilə 
media üçün mətbuat konfransı 
keçirilmişdir.

Açılış mərasiminin rəsmi 
hissəsindən sonra rejissor 
Renat Davletyarovun “Təmiz 
sənət” bədii filmi nümayiş 
edilmişdir.

Məlumat üçün bildirək ki, 
kino günlərinin  repertuarına 
rejissorlar Yuri Vasilyevin 
“Qəhrəman”, İndar Djendu-
bayevin “O, drakondur”,  İlya 
Çijikov və Anton Çijikovun 
“Bizim qəbirstanlığın oğlanı”, 
Eduard Bordukovun “Qutu” 
bədii filmi daxil edilmişdir.

M.MÜKƏRRƏMOĞLU,  
“Xalq qəzeti”

ADİU-nun rektoru BVF və DB-nin 
illik toplantısında iştirak edib

 � UNEC-in (Azərbaycan 
Dövlət İqtisad Universiteti) rektoru, 
professor Ədalət Muradov ABŞ-
ın paytaxtı Vaşinqtonda keçirilən 
Beynəlxalq Valyuta Fondu (BVF) 
və Dünya Bankı (DB) qrupunun 
illik toplantısında iştirak edib. 
Ə.Muradov toplantıya hər iki 
təşkilatın birgə dəvəti ilə qatılıb.

Xüsusi proqrama uyğun olaraq, 
Serbiya, Bosniya və Herseqovina, Sal-
vador, İordaniya, Anqola, Fil Dişi sahili, 
Myanma (Birma), İndoneziya, Kolumbiya 
və Azərbaycandan dəvət olunan akademik 
dairənin nümayəndələri BVF-nin icraçı 
direktoru K.Laqard   və Dünya Bankı-
nın direktoru J.Kimin iştirakı ilə bir sıra 
müzakirələrdə iştirak ediblər.

Oktyabrın 7-də keçirilən BVF və 
DB-nin illik toplantısında Ümumdünya 
Ticarət Təşkilatının baş katibi R.Azevedo 
bildirib ki, qlobal iqtisadi artım tempinin 
azalması ilə bərabər, ticarətdə maneələr 
artıb, ayrı-seçkilik güclənıb. Bununla 
yanaşı, inkişaf etmiş ölkələrdə iqtisadi 
artım qeyri-barəbər bölünüb. O bildirib ki, 
ilin sonuna qədər imzalanacağı gözlənilən 
Ticarətə Yardım Sazişi inkişafda olan bir 
sıra ölkələrin ticarət xərclərini 15 faizə 
qədər azaldacaq.

K.Laqard BVF-in yaradıcılarından 
olan C.Keynsden   “bir çox hallarda 

çağırış yeni ideyaların inkişafından daha 
çox, köhnə ideyalardan uzaqlaşmaq-
dan ibarətdir” sitatını misal gətirərək, 
əsas prioritet kimi, “dəyişən BVF və 
dəyişən dünya”, müasir texnologiyala-
rın vacibliyindən danışıb. O, rəqəmsal 
əsrə doğru inkişafı, inklüziv iqtisadi 
artımı təmin edən siyasəti və beynəlxalq 
əməkdaşlığı ön plana çəkib.

J.Kim Dünya Bankının əsas 
məqsədinin dünyada mütləq yoxsulluğun 
aradan qaldırılması olduğunu vurğulaya-
raq, inklüziv, dayanıqlı və daha yüksək 
artım tempinin təmin edilməsi üçün geniş 
əməkdaşlığın yaradılmasının vacibli-
yini qeyd edib infrastruktur layihələrin 
reallaşdırılmasının davam etdirilməsinin 

əhəmiyyətini bildirib.
Səfər çərçivəsində bir sıra 

müzakirələrdə iştirak edən Ə.Muradov 
BVF-nin Azərbaycan üzrə missiya rəhbəri 
Məhəmməd Əl Qorçi ilə də görüşüb. 
Görüşdə Azərbaycan Respublikasının 
Prezidenti İlham Əliyevin rəhbərliyi 
altında həyata keçirilən iqtisadi islahatlar 
haqqında ətraflı məlumat verilib. M.Qorçi 
Azərbaycandakı islahatları yüksək 
qiymətləndirib. Müzakirələr zamanı BVF-
nin elektron kitabxanasına sərbəst çıxış 
imkanlarının yaradılması, BVF ilə UNEC-
in birgə tədqiqatlar aparması, konfrans, 
seminar və “dəyirmi masa”ların təşkili 
təklif edilib.

Elnarə ÖMƏROVA


